	ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՐԻՔՆԵՐԻ ՀԱՄԱՐ ՊԱՏՎԱՍՏԱՆՅՈՒԹԵՐԻ, ՊԱՏՎԱՍՏՈՒՄՆԵՐԻ ՀԱՄԱՐ ՕԺԱՆԴԱԿ ՊԱՐԱԳԱՆԵՐԻ,  ՀԱԿԱՌԵՏՐՈՎԻՐՈՒՍԱՅԻՆ ԵՎ ՀԱԿԱՏՈՒԲԵՐԿՈՒԼՈԶԱՅԻՆ ԴԵՂԵՐԻ ԳՆՄԱՆ ԳՈՐԾԸՆԹԱՑՆԵՐԸ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների


	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	
	1
	2
	3

	1.
	ՀՀ ֆինանսների նախարարություն

08.02.2018թ. 
թիվ 03/27-1/2061-18
գրություն


	1) ՄԻԱՎ/ՁԻԱՀ-ի և տուբերկուլյոզի բուժման համար համապատասխանաբար հակառետրովիրուսային և հակատուբերկուլյոզային դեղերի գնման նպատակով կազմակերպված երկու գնման ընթացակարգերը չկայացած հայտարարվելու հանգամանքը չի կարող հիմք հանդիսանալ նշված ապրանքների` յուրաքանչյուր տարվա համար նախատեսված ամբողջ խմբաքանակը մեկ անձից ձեռքբերելու համար:
Վերոգրյալով պայմանավորված՝ անհրաժեշտ է նախագծից հանել նշված դեղերի գնման գործընթացը կազմակերպելու վերաբերյալ նորմերը:
2) Նախագիծը կարգավորում է 2018-2022 թվականների կարիքների համար պատվաստանյութերի և պատվաստումների օժանդակ պարագաների ձեռքբերման հետ կապված հարաբերությունները: Սակայն հստակ չէ, թե ՄԱԿ-ի մանկական հիմնադրամի հետ կնքվելու է մեկ պայմանագիր` նշված տարիների ողջ խմբաքանակի գնման համար, թե յուրաքանչյուր տարվա խմբաքանակի համար կնքվելու է առանձին պայմանագիր:

  Հիմք ընդունելով վերոգրյալը, առաջարկում ենք նախագծում հստակեցնել այդ հանգամանքը, նախատեսելով նաև, որ եթե պայմանագիրը կնքվելու է`

1) յուրաքանչյուր տարի, ապա մրցակցային ընթացակարգ պետք է կազմակերպվի յուրաքանչյուր տարի` այդ խմբաքանակի համար, կամ

2) մեկ անգամ՝ հիշյալ տարիների ողջ խմբաքանակի համար, ապա պետք  կազմակերպվի մեկ մրցակցային ընթացակարգ` դրանում ներառելով ողջ խմբաքանակը ըստ յուրաքանչյուր տարի մատակարարվելիք ծավալների:
	1) Ընդունելի չէ: Համաձայն նախագծի հակառետրովիրուսային և հակատուբերկուլյոզային դեղերի ձեռքբերման համար կազմակերպվելու է գնման ընթացակարգ: Դեղերը մեկ անձից ձեռք կբերվեն միայն գնման ընթացակարգի չկայացած հայտարարվելու դեպքում, որի արդյունքում կձևավորվի խնայողություն, քանի որ գնման առարկաների համար սահմանված առավելագույն գները հիմնված են լինելու միջազգային կազմակերպությունների գնային առաջարկների վրա: 

Բացի նշվածից հավելում ենք, որ վերոհիշյալ դեղերը նախատեսված են հանրային առողջապահության տեսանկյունից վտանգ ներկայացնող ՄԻԱՎ/ՁԻԱՀ և տուբերկուլոզ վարակիչ հիվանդություններով տառապող անձանց բուժման համար, և որ այդ դեղերի մատակարարման անընդհատությունը չպետք է խախտվի: Բուժման ընդհատումը կհանգեցնի վարակների տարածման և հիվանդների մահվան: 
Հայտնում ենք նաև, որ ՄԻԱՎ/ՁԻԱՀ-ի և տուբերկուլոզի բուժման դեղերի մասնակի ձեռքբերումը պետության կողմից` Հայաստանի Հանրապետության միջազգային պարտավորությունների շարքում  է` համաձայն  նշյալ հիվանդությունների դեմ պայքարի ծրագրերը ֆինանսավորող Գլոբալ հիմնադրամի հետ ստորագրված դրամաշնորհային համաձայնագրերի, և որի չկատարելը կհանգեցնի երկրին տրամադրվող դրամաշնորհային միջոցների էական կրճատման (համաձայնագրերի 6.1 կետ, որտեղ նշվում է Հիմնադրամի կառավարման խորհրդի GF/B28/DP4 որոշումն առ այն, որ երկրին տրամադրված դրամաշնորհի 15%-ի հատկացումը, գումարային արտահայտությամբ` 3,362,549 ԱՄՆ դոլար, կախված կլինի ծրագրերում պետության մասնակցության պարտավորությունների կատարումից): 
2. Ընդունելի է: Նախագիծը խմբագրվել է: 

	2.
	ՀՀ արդարադատության նախարարություն 

28.02.2018թ. 

թիվ 01/14/3501-18
	1) Որոշման նախագծի (այսուհետ՝ նախագիծ) վերնագրից առաջ նշվող «2017» թիվն անհրաժեշտ է փոխարինել «2018» թվով,

2) Նախագծի վերնագրից առաջ անհրաժեշտ է նշել «Ն» տառը՝ նկատի ունենալով նախագծի նորմատիվ բնույթը: Հիշյալ դիտողությունը բխում է «Իրավական ակտերի մասին» Հայաստանի Հանրապետության օրենքի 2-րդ հոդվածի և 38-րդ հոդվածի պահանջներից,

3) Նախագծի վերնագրում «կարիքների համար» բառերից առաջ անհրաժեշտ է լրացնել «2018-2022» թվերը՝ նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջները,

4) Նախագծի 1-ին կետով հաստատվող հավելվածի վերնագրում «ինչպես նաև» բառերից հետո անհրաժեշտ է լրացնել «ՄԻԱՎ-ԶԻԱՀ-ի և տուբերկուլոզի բուժման համար համապատասխանաբար» բառերը՝ նկատի ունենալով նախագծի 1-ին կետի դրույթները,

5) Նախագծի 3-րդ կետում «հուշագրի օրինակելի ձևի նախագծին» բառերն անհրաժեշտ է փոխարինել «հուշագրի օրինակելի ձևին» բառերով,

6) Նախագծի հավելված 2-ի վերևի աջ անկյունում «հավելված 1» բառն անհրաժեշտ է փոխարինել «հավելված 2» բառով,

7) Նախագծի հավելված 1-ի վերևի աջ անկյունում «2017» թիվն անհրաժեշտ է փոխարինել «2018» թվով:


	1) Ընդունելի է: Նախագիծը խմբագրվել է:
2) Ընդունելի է: Նախագիծը խմբագրվել է:
3) Ընդունելի է: Նախագիծը խմբագրվել է:
4) Ընդունելի է: Նախագիծը խմբագրվել է:
5) Ընդունելի է: Նախագիծը խմբագրվել է:
6) Ընդունելի է: Նախագիծը խմբագրվել է:
7) Ընդունելի է: Նախագիծը խմբագրվել է:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

